
Devi Nirajanam

દેવીનીરાજનમ્

જય દેવિ જય દેવિ જયમાતસ્ત્રિપુરે ।
ભક્ત્યાનુગ્રહકારિણિ દાસાનુગ્રહકારિણિ ઈશ્વરિ સુરવરદે॥ ધ્રુ.॥
દુર્ગે દુર્ગતિનાશિનિ ભવસાગરતારે
મૃગેન્દ્રવાહનગિરિજે દાનવસંહારે ।

અષ્ટાદશભુજમૂર્તે કણ્ઠરૂણ્ડમાલે
સપ્તશ‍ૃઙ્ગનિવાસિનિ  રુદ્રાત્મકશક્તે॥ જય દેવિ॥ ૧॥

બાલાર્કારુણશોભિતબન્ધક કુસુમાભે
કુઙ્કુમશોભિતદેહે  દાડિમકુસુમાભે ।

પાદાહતમહિષાસુરદેવાસુરસર્ગે
નાનાદાનવમર્દિનિ   અલિકુલરિપુવર્ગે॥ જય દેવિ॥ ૨॥

જય ત્રિપુરાસુરમર્દ્દિનિ   મર્દય મમ દોષાન્
તારય તારય માતર્ભવજલકૂપસ્થાન્ ।

કામક્રોધાદીન્મારય દેહસ્થાન્
કરુણાદૃષ્ટ્યા માતા રક્ષય નિજભક્તાન્॥ જય દેવિ॥ ૩॥

મૂલે ચાધિષ્ઠાને મણિપૂરે ચક્રે
હૃદયેઽનાહતચક્રે ષોડશદલપદ્મે ।

આજ્ઞાચક્રે બાલય બાલય કૃતવલયે
બ્રહ્મસ્થાને વિહરસિ માતઃ શિવસહિતે॥ જય દેવિ॥ ૪॥

વિધિહરિશઙ્કરવન્દ્યે પણ્ડિતજનવન્દ્યે
સનકાદિકમુનિવન્દ્યે યક્ષાસુરવન્દ્યે ।

નારદતુમ્બુરુકિન્નરગીતે સુરવન્દ્યે
અઘનાશિનિ ભવશોષિણિ માતઃ સુખસહિતે॥ જય દેવિ॥ ૫॥

ૐ કર્પૂરગૌરં કરુણાવતારં સંસારસારં ભુજગેન્દ્રહારમ્ ।

દેવીનીરાજનમ્

સદા રમન્તં હૃદયારવિન્દે ભવં ભવાનીસહિતં નમામિ॥
ઇતિ દેવીનીરાજનં સમ્પૂર્ણમ્ ।

